
						El Vikifontaro

					

					


					
					
					Ĉi tiu paĝo estas provlegita


Por ŝanĝi la tolaĵon de l’ malsanulo, oni
plej bone sukcesas jene: Oni kunefaldas la
dorsparton de la forprenota ĉemizo ĝis la
malfermaĵo de l’ kolo kaj pasigas per unu fojo
la ĉemizon super la kapo dum la malsanulo
streĉas la brakojn: nur poste oni fortiras la
manikojn. Por surmeti novan ĉemizon, oni
unue pasigas la brakojn tra la manikoj kaj
poste la refalditan dorsparton super la kapon;
oni zorgeme tiras la ĉemizon malsupren.

Se estas al la malsanulo permesite manĝi
frukton, oni skrapu ĝin per tranĉilo kaj
prezentu ĝin per te-kulero. Plej bone oni
trinkigas per taso kun beko. La nutraĵo estas
pli facile trinkata ol manĝata. Vinon por
fortikigi oni nur donu per te-kulero kaj je
soifo hordeakvon aŭ akvon kun rostita pano
en ĝi. Oni ne malvarmigu la malsanulan
ĉambron per glacio, sed oni alportu en ĝin
grandan lavkuvon plenan de akvo. Kiel
desinfektilon, oni povas enŝuti vinagron en la
akvon. En somero oni bone agos pendigante
antaŭ la larĝe malfermitan fenestron grandan
tukon trempitan en akvon. Tra ĝi eniĝas
malvarmiga temperaturo.

Ĉambro, kiu havas pentritan plankon estu
ĉiutage viŝita malseke. La nokta lumigado
de la ĉambro ne estu farata per petrolo. Se oni
ne volas uzi por tio la kutimajn nokt-lumilojn,
oni prenu stearin-kandelon kaj amasigu ĉirkaŭ
la meĉo maldike pluvorigitan kuir-saon.
Sufiĉas, ke tiu ĉi atingu la nigran parton de la
meĉo. La kandelo brulas tiam tute malrapide.

